
shrIgaNeshastotram

ஶ்ரீக³ணேஶஸ்தோத்ரம்

ஸங்கலித

ஶ்ரீக³ணேஶாய நம: ।
அத² க³ணேஶஸ்தோத்ரப்ராரம்ப:⁴ ॥
ௐ பி³ப்⁴ரத³க்ஷிணஹஸ்தபத்³மயுக³ளே த³ந்தாக்ஷஸூத்ரே ஶுபே⁴

வாமே மோத³கபூர்ணபாத்ரபரஶூ நாகோ³பவீதீ த்ரித்³ரு’க் ।
ஶ்ரீமாந்ஸிம்ஹயுகா³ஸந:ஶ்ருதியுகே³ஶங்கௌ²வஹந்மௌலிமாந்

தி³ஶ்யாதீ³ஶ்வரபுத்ர ஏஷ ப⁴க³வாँல்லம்போ³த³ர:ஶர்ம ந:॥ 1॥
க³ணாநாமதி⁴பஶ்சண்டோ³ க³ஜவக்த்ரஸ்த்ரிலோசந: ।
ப்ரஸந்நோ ப⁴வதாம் நித்யம் வர தா³தா விநாயக:॥ 2॥
ஸுமுக²ஶ்சைகத³ந்தஶ்ச கபிலோ க³ஜகர்ணக: ।
லம்போ³த³ரஶ்ச விகடோ விக்⁴நராஜோ க³ணாதி⁴ப:॥ 3॥
தூ⁴ம்ரகேதுர்க³ணாத்⁴யக்ஷோ பா⁴லசந்த்³ரோ க³ஜாநந: ।
த்³வாத³ஶைதாநி நாமாநி க³ணேஶஸ்ய மஹாத்மந:॥ 4॥
ய: படே²ச்ச்²ரு’ணுயாத்³வாபி ஸர்வவிக்⁴நஹராணி வை ।
வித்³யாரம்பே⁴ விவாஹே ச ப்ரவேஶே நிர்க³மே ததா²॥ 5॥
ஸங்க்³ராமே ஸங்கடே சைவ விக்⁴நஸ்தஸ்ய ந ஜாயதே ।
முக்²யத்³வாத³ஶ நாமாநி க³ணேஶஸ்ய ஸமாஹித:॥ 6॥
ய: படே²த்து ஶிவோக்தாநி ஸ லபே⁴த்ஸித்³தி⁴முத்தமாம் ।
ப்ரத²மம் வக்ரதுண்ட³ம் து சைகத³ந்தம் த்³விதீயகம் ॥ 7॥
த்ரு’தீயம் க்ரு’ஷ்ணபிங்க³ம் து சதுர்த²ம் து கபர்தி³நம் ।
லம்போ³த³ரம் பஞ்சமம் து ஷஷ்ட²ம் விகடமேவ ச ॥ 8॥
ஸப்தமம் விக்⁴நராஜேந்த்³ரம் தூ⁴ம்ரவர்ணம் ததா²ஷ்டமம் ।
நவமம் பா⁴லசந்த்³ரம் து த³ஶமம் து விநாயகம் ॥ 9॥

ஏகாத³ஶம் க³ணபதிம் த்³வாத³ஶம் மந்த்ரநாயகம் ।
பட²தே ஶ்ரு’ணுதே யஸ்து க³ணேஶஸ்தவமுத்தமம் ॥ 10॥
வித்³யார்தீ²லப⁴தே வித்³யாம் புத்ரார்தீ² புத்ரமுத்தமம் ।
பா⁴ர்யார்தீ²லப⁴தே பா⁴ர்யா மோக்ஷார்தீ² பரமம் பத³ம் ॥ 11॥

இதி க³ணேஶஸ்தோத்ரம் ॥

